
 
 
 

5. februar 2020 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

 Naalakkersuisunut apeqqut:  

1. Royal Greenland-ip kilisaataataani aqumiut (officer-it) 51-iusut qanoq agguluggaappat?  

a) Angallatit naalagai qassiuppat, taakkunanilu qassit nunaqavissuuppat? 

b) Aquttut qassiuppat, taakkunanilu nunaqavissut qassiuppat? 

c) Igasoq/pilattat qassiuppat, taakkunanilu qassit nunaqavissuuppat? 

d) Qaavani sulisut naalakkat qassiuppat, taakkunanilu nunaqavissut qassiuppat 

e) Kiisalu suliffissiarmi pisortat aamma aqutsisut qassiuppat, taakkunanilu nunaqavissut 

qassiuppat? 

2. Kalaallit aalisariutaanni inuttalersuisarneq pillugu Namminersorlutik Oqartussat 

nalunaarutaat nr. 13, 17. November 2011-imeersup § 3 imm. 1 malillugu 

aqumiuunissamut inatsisitigut piumasaqaatit Naalakkersuisut naammassivaat?  

a) Malinneqarsimappat imaluunniit malinneqarsimanngippat tamanna sunik 

tunngaveqarpa? 

3. Kalaallit aalisariutaanni inuttalersuisarneq pillugu Namminersorlutik Oqartussat 

nalunaarutaat nr. 13, 17. November 2011-imeersoq § 3 malillugu immikkut 

akuersissuteqartinik tunniussisoqarnikuuva?  

a) Aappiuppat, qassiuppat?  

4. §37_002/2020-imi apeqqut 2-mi “Royal Greenland-ip kilisaataatani inuttaqarpa nunatta 

avataani najugaqaraluarlutik Nuummi qullersaqarfiup ataani adressellit”      imaattumi 

akissut ilaatigut imaqartoq akissutigineqarpoq:       “Royal Greenland A/S imatut 

paasissutissiivoq, Ingerlatitsivissuup taaneqareersutut inuttalersuisarnermut 

malittarisassat atuuttut maleqqissaartarpaat, Namminersorlutillu Oqartussat 

malittarisassat atuuttut malinneqarnissaat pillugu peqqissaartumik nakkutilliisuupput. 

Ingerlatitsivissuarmiit kissaatiginngilarput ersarinnerusumik paasissutissiissutigissallugit 

sulisut inunnut allattorsimaffinni nalunaarsorsimaneri, soorluttaaq malittarisassat 

atuuttut naapertorlugit taamaaliornissamutpisussaaffeqanngitsugut”.  

Taamattuumik Naalakkersuisunut apeqqutigerusunnarpoq: Malittarisassat 

malinneqarsimappata, taava sooq apeqqut 2: §37_002/2020 ersarissumik 

akineqarusunngila? 

5. Royal Greenland-ip Danmark-imi atorfiit 200-it missaanniittuni atorfiit suuppat sumillu 

piumasaqaatillit/piginnaasallit inissisimasorivai? 

6. Naalakkersuisut isumaqarpat atorfiit arlallippassuit Danmark-imiittut nunaqavissuniit 

nunatsinniit inuttalersorneqarsinnaanngitsut?  



 
 
 

7. Kalaallit aalisariutaanni inuttalersuisarneq pillugu Namminersorlutik Oqartussat 

nalunaarutaat nr. 13, 17. November 2011-imeersup nutarterniarnerani suliaq sumut 

killippa aammalu qaqugumiit atuutilernissaa naatsorsuutigineqarpa? 

 

(Inatsisartuni ilaasortaq Erik Jensen, Siumut)  

 

 

 

Tunngavilersuut: 

§37_002/2020 aqqutigalugu apeqqutit tamakkiisumik akineqarsorinnginnakkit aammalu inuttanut 

tunngasunik apeqqutinik peqarmat Naalakkersuisunut apquuteqaasioqqippunga, neriullunga 

tamatumuuna ersarinnerusumik akineqarumaartut.  

Maluginiaqqussavaralu ingerlatteqatigiiffissuup nunatsinnut suli pitsaanerusumik 

sunniuteqarnerunissaanik sulissuteqarnissaq ataatsimilluunniit apeqqusersorneqanngimmat 

aammalu apeqqutini tamanna pineqanngimmat. Kisiannili isumaqarama suli Royal Greenland 

inuiaqatigiinnut annerujussuarmik iluaqutaasumik akileraarutitigiullu iluaqusiinerulluni, 

piginnittutut akisussaasutullu piumasaqarsinnaanermik takutitsinikkut. 

 

Kissaatigaara apeqquteqaatiga ullut suliffiusut 10 ingerlanerani akineqassasoq. 


